
   Procesos e formatos na imaxe dixital    (Paulo Porta)
Tipos de imaxe dixital: vectorial e tramada

Os dous tipos de imaxe dixital que utilizamos actualmente son a vectorial e a tramada ou bitmap. A vectorial primeira consiste en anotar datos xeométricos e descritivos da imaxe, e a segunda divídea en píxeles, pequenas unidades que forman a trama.

O sistema vectorial é adecuado para formas xeométricas e de tintas planas. Ocupan pouca memoria e modifícanse fácilmente. A imaxe tramada é adecuada para imaxes fotográficas e pictóricas, moi complexas para descreber por parámetros.
Programas disponibles en diferentes áreas da imaxe dixital
· Debuxo e deseño vectorial: Corel Draw, Illustrator, Freehand, Autocad, Inkscape (gratuíto).

· Retoque fotográfico: PhotoShop, PhotoPaint, Paint Shop Pro, Gimp (gr)

· Catalogación, conversión de formatos e xestión de bancos de imaxes: Thumb Plus, ACDsee, Bridge, XnView (gr)

· Maquetación de documentos: InDesign, QuarkxPress, Publisher, Scribus (gr)

· Recoñecemento de texto escaneado: Fine Reader, OmniPage, FreeOCR (gr)

· Deseño web: Dreamweaver, Frontpage, XStandard lite (gr)

Formatos

Son diferentes formas de anotar datos. Os formatos estándar son compatibles con prácticamente todos os programas de edición e reproductores. Os formatos particulares están asociados a certos programas, dos que anotan e gardan características especiais de edición.

Formatos particulares: para gardar a información durante o proceso de edición.
Formatos estándar: son adecuados para gardar e conservar o resultado final. 
Para gardar imaxes de alta calidade e para impresión: TIFF
Para proxectar, expoñer na web ou xuntar en correo electrónico: JPG
Para gráficos sinxelos, animacións, imaxes cun número reducido de cores ou con fondo transparente: GIF ou PNG

Tamaños e Resolución
Toda imaxe dixital tramada ten tres tamaños: En píxeles, Informático e Superficial.

.  O tamaño en píxeles é a cantidade de píxeles que a compoñen. (megapíxeles)

.  O tamaño informático é a cantidade de información con que se descrebe a imaxe. (número de píxeles por profundidade de bit)
.  O tamaño superficial é a superficie asignada para a copia impresa. Pode modificarse libremente, regulando a resolución.

A Resolución é a relación entre o tamaño en píxeles e o superficial: número de píxeles que corresponden a unha medida de lonxitude como a polegada ou o centímetro.

Cambios de tamaño: escalado e remostraxe

O escalado só cambia o tamaño superficial, variando a resolución. Non afecta á imaxe porque non cambia o número de píxeles. Se a resolución aumenta, o tamaño superficial diminúe, e viceversa.

A remostraxe cambia o número de píxeles e afecta ao tamaño nas súas tres variantes. A imaxe queda dividida en máis ou en menos píxeles que antes. Os novos valores son calculados por interpolación. As remostraxes sucesivas degradan a información da imaxe.

Modos de cor e profundidade de bit

Os modos de cor descreben a cor do píxel, con máis ou menos bits de información. Cun bit só hai dúas cores posibles (branco e negro). As imaxes en escala de grises fanse habitualmente en 8 bits (256 tonos na escala). O sistema máis empregado combina os primarios Roxo, Verde e Azul aportando un byte cada un deles, 24 bits en total.

	Modo de Cor
	Prof. bit
	Cores

	Bitmap
	1
	2

	Escala de grises
	8
	256

	Cor indexada
	8
	256

	HSB (tono, saturación, brillo)
	24
	3,6 millóns

	RVA (RGB)
	24
	16,77 millóns

	CMAN (CMYK)
	32
	100 millóns


Axustes na imaxe dixital:

Axustes dimensionais son os que afectan ao número, orde ou posición dos píxeles: escalado, remostraxe, recorte, rotación, etc.
Axustes tonais son os que afectan aos valores de píxel: niveis, brillo, contraste, curvas, filtros, etc.
	Esquema do axuste tonal con Niveis:

1.- Recorte do negro de entrada: serve para asignar o valor negro ao píxel máis escuro
2.- Recorte do branco de entrada: serve para asignar o valor branco ao píxel máis craro
3.- Axuste de tonos medios: acrara ou escurece segundo o lado para o que se mova
4.- Recorte do negro de saída: non permite que haxa tonos moi escuros no resultado
5.-  Recorte do branco de saída: non permite que haxa tonos moi craros no resultado

Rutina de traballo recomendable:

	Captura → Reencuadre (dim) → Axuste tonal → Nitidez → Dimensionado → Almacenamento ou saída


Durante o proceso, debemos evitar algunhas manipulacións que degradan a calidade da imaxe:

· Compresión jpg: Nunca gardar en jpg para lovo volver a editar. Como moito na toma de cámara, e/ou na versión definitiva se é para web, proxección, envío por correo electrónico, etc.
· Rotación arbitraria (non múltipla de 90º). Únicamente unha vez, se é preciso, no reencuadre.
· Remostraxe: Únicamente unha vez, no dimensionado final
Captación de imaxes con Cámara Dixital
O tamaño en píxeles –mal chamado Resolución- exprésase en Megapíxeles. É un dato cuantitativo, non cualitativo, que condiciona a capacidade de apmpliación da copia final. As cámaras ofrecen varios tamaños de fotografía e varios niveis de calidade, que son inversamente proporcionais ao nivel de compresión. Recoméndase utilizar sempre a calidade máxima, e optar en todo caso por un tamaño menor se queremos sacar máis fotos -2,3 Mpíxeles chegan para unha copia de 15x10 cm-
Máis recomendacións: Facer as tomas en exterior/día, para aproveitar a luz, pero sen dirixir a cámara ao sol. Evitar tamén o flash incorporado a menos de 3 m do modelo, e utilizar trípode e distancias curtas para fotografiar obxetos estáticos coa máxima definición posible.

Se a cámara pode facer tomas en formato RAW (sen procesar) é unha opción moi útil para obter imaxes de alta calidade, aínda que ocupan na tarxeta bastante máis que as jpg.

Captación de imaxes con Escáner

Recomendacións: NUNCA escanear a máis resolución que a óptica. Empregar a óptica ou un submúltiplo, para obter os resultados máis fiables. Por ejemplo, cunha resolución óptica de 2400, empregar 1600, 1200, 800, 600, 480, 400, 300, 240, 200, 160, 120, etc.

Calcular a resolución: Segundo o tamaño e resolución con que queiramos imprimir. As impresións a 240 píxeles por pulgada teñen calidade sobrada para papel normal e específico para inxección de tinta. Os papeis fotográficos de calidade poden aproveitar resolucións maiores como 300 ppp.

Para imprimir ao mesmo tamaño que o orixinal, escaneamos á mesma resolución que imprimimos, por exemplo, a 240 para imprimir a 240. Se queremos imprimir unha copia que duplique o orixinal en ancho e alto, escaneamos a 480 e logo redimensionamos a imaxe a 240. Se o orixinal tiña 10x15 cm, imprimirase en 20x30 cm de papel.

Os fotogramas dun negativo fotográfico miden uns 36 x 24 mm. Escaneando a 1200 ppp, dan copias impresas de 15x10 cm cunha resolución duns 288 ppp.

Para ampliar:

http://www.pauloporta.com/Fotografia/Artigos.htm






